Ա Մ Փ Ո Փ Ա Թ Ե Ր Թ

  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 8-Ի ԹԻՎ 1116-ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ»   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ՎԵՐԱԲԵՐՅԱԼ
	Մասնավոր պահնորդական գործունեություն իրականացնող և պահնորդներ ուսուցանող կազմակերպությունների միություն
	                14․07․2023թ․

	
	               N 01/23

	Նախագծի 12-րդ կետը առաջարկում ենք հանել կամ օրենքում կատարել համապատասխան փոփոխություն։ Օրենքի 25-րդ հոդվածը պահանջում է ապահովագրել պահնորդի կյանքն ու առողջությունը, այսօր ՀՀ-ում չկա կյանքի ապահովագրություն և  մեր հարցումներին ի պատասխան ՀՀ կենտրոնական բանկը, ապահովագրկան ընկերությունները պատասխանել են, որ չեն կարող կնքել կյանքի ապահովագրության պայմանագրեր։
Նախագծի 12-րդ կետը վերաբերվում է ՀՀ կառավարության 30․08․2012թ․ թիվ 1152-Ն որոշման 12-րդ կետին, որի համաձայն որակավորված մասնագետների փոփոխության դեպքում 10-օրյա ժամկետում  պետք է տեղյակ պահել լիցենզավորող մարմնին, այն վերաբերվում է լիցենզիա ստանալու համար պահանջվող  փաստաթղթերին, որը որևէ կապ չունի պահնորդական կազմակերպություններում աշխատող որոկավորված պահնորդների տեղաշարժին փոփոխություններին։
	Չի ընդունվել։
         «Հայաստանի Հանրապետության ոստիկանության 2021 թվականի հուլիսի 8-ի թիվ 1116-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի հարցաշարի 12-րդ կետը հանելու առաջարկն անհիմն է, քանի որ այն տվյալ հարցաշարի էական նշանակություն ունեցող իրավադրույթներից մեկն է, մասնավորապես այն առումով, որ «Մասնավոր պահնորդական գործունեության մասին» ՀՀ օրենքի 34-րդ հոդվածի 1-ին մասը սահմանում է մասնավոր պահնորդական կազմակերպության լիցենզիայի գործողության դադարեցում, այն պարագայում, երբ պահնորդի (թիկնապահի) կյանքն ու առողջությունը գործատուն չի ապահովագրել։ Սույն խնդրով ՀՀ Կենտրոնական բանկի նախագահին կատարված հարցմամբ պարզվել է՝ չնայած այն հանգամանքին, որ ՀՀ տարածքում գործող ապահովագրական ընկերությունները չունեն կյանքի ապահովագրություն իրականացնելու թույլտվություն (լիցենզիա), սակայն ՀՀ ապահովագրական շուկայում գործող թվով 6 ապահովագրական ընկերություններ ունեն «Դժբախտ պատահարներից ապահովագրություն» դասով ապահովագրական գործունեություն իրականացնելու լիցենզիա, որի ներքո թույլատրված է նաև այնպիսի ապահովագրական ծառայության մատուցում, որը կներառի կամ կնախատեսի պահնորդի (թիկնապահի) մասնագիտական գործունեության ընթացքում վերջինիս մահվան կամ հաշմանդամության դեպքերում ապահովագրական հատուցման տրամադրում շահառուներին։ Տվյալ պարագայում՝ մասնավոր պահնորդական գործունեությամբ զբաղվող կազմակերպությունների համար որևէ խոչընդոտ չի առաջանում, երբ որպես գործատու՝ պահնորդին (թիկնապահին) ապահովագրում են «Դժբախտ պատահարներից ապահովագրություն» դասով։ Առաջնահերթությունից ելնելով՝ տվյալ փուլում «Մասնավոր պահնորդական գործունեության մասին» ՀՀ օրենքում փոփոխություն չի նախատեսվում, սակայն հետագայում կքննարկվի օրենքի 25-րդ հոդվածում և այլ հոդվածներում որոշակի փոփոխություններ կատարելու հարցը՝ բացառելով մի շարք դրույթների տարընթերցումները։    
Չի ընդունվել։

          Նախագծի հարցաշարի 13-րդ կետի կապակցությամբ հարկ է նշել, որ առաջարկությունների հեղինակի կողմից ներկայացված նկատառումը տվյալ դրույթի սխալ մեկնաբանման արդյունք է և որևէ իրավական անհամապատասխանություն առկա չէ։ ՀՀ կառավարության 2012 թվականի օգոստոսի 30-ի թիվ 1152-Ն որոշման 12-րդ կետի համաձայն Որակավորված մասնագետների փոփոխության դեպքում լիցենզավորված անձը 10-օրյա ժամկետում տեղյակ է պահում լիցենզավորող մարմնին՝ ներկայացնելով նաև սույն կարգի 9-րդ կետի 3-րդ ենթակետով սահմանված համապատասխան փաստաթղթերը, ինչպես նաև սույն կարգի 9-րդ կետի 3-րդ ենթակետում նշված անձանց հետ կնքված աշխատանքային պայմանագրերի պատճենները։ Տվյալ դեպքում օրենսդրի կողմից 10-օրյա ժամկետի պահանջը ներառվել է որոշման հավելված N1-ի «Լիցենզիա ստանալու համար պահանջվող անհրաժեշտ փաստաթղթերը» գլխում, քանի որ տվյալ գլխի 9-11-րդ կետերով սահմանվում են հայտատուի կողմից ՆԳՆ ոստիկանություն ներկայացման ենթակա փաստաթղթերի ձևերն ու կարգը, իսկ վերջին՝ 12-րդ կետը բովանդակային առումով նախորդների տրամաբանական շարունակությունն է։  



	Ֆինանսների նախարարություն   
	             19․07․2023թ․

	
	         N 01/11-1/14069-2023 

	Առաջարկություններ և դիտողություններ  չկան։
	

	Արդարդատության նախարարություն   
	             09․08․2023թ․

	
	         N /27․2/36329-2023 

	1. «Հայաստանի Հանրապետության կառավարության 2021 թվականի հուլիսի 8-ի N 1116-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետում N 2 հավելվածին վերաբերող կարգավորումներ նախատեսելու անհրաժեշտությունը բացակայում է, քանի որ Նախագծի 2-րդ կետով N 2 հավելվածն արդեն իսկ շարադրվում է նոր խմբագրությամբ:
2. Նախագծի 1-ին կետի 3-րդ ենթակետի «Որոշման» բառից հետո անհրաժեշտ է լրացնել «N 1 հավելվածի» բառերը:


	Ընդունվել է
Ընդունվել է


           ՀՀ  ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
